
৪০২
সেক্সপিয়র।



অভিলাষী হন এবং নিরন্তর তদ্গত চিত্তে চিন্তা করত নিতান্ত অধীর হইয়া ছিলেন। তাঁহার হৃদয়ঙ্গম সুহৎ বেন্বোলিও নামা এক ব্যক্তি তাঁহাকে ঐ তরুণীর প্রণয় হইতে নিবৃত্ত করিবার নিমিত্ত যথেষ্ট চেষ্টা করিয়াছিলেন কোন প্রকারে সেই মহিলার প্রতি তাঁহার বিরাগ জন্মইয়া দিতে পারেন নাই। ক্যাপিউলেত দিগের ভোজের সময় নগরীয় সমস্ত সীমন্তিনীর সমাগম বার্ত্তা অবগত হইয়া রোমিওকে সংবাদ প্রদান পূর্ব্বক কহিলেন মিত্র যদিও উক্ত ভোজের সমাজে মন্তেগ বংশীয় কোন ব্যক্তি গমন করিলে মহা বিরোধ ও উৎপাত হইবার সম্ভাবনা আছে তথাপি ছদ্মবেশে আত্মগোপন পূর্ব্বক সেই সভায় যাই চল, সেখানে সুরূপা সুন্দরী রমণী দিগকে নিরীক্ষণ করিয়া তাহাদের সহিত তুলনা করত হংসীর সহিত বায়সীর ন্যায় স্বীয় প্রেমাস্পদ প্রিয়তমা রোজালাইনকে নিঃসন্দেহ অপকৃষ্ট জানিতে পারিবে। রোমিও বন্ধুর এই বচনে যদিও মনোনীতা নায়িকার অপকৃষ্টতা বিশ্বাস করিলেন না তথাপি সেই সমাজে গমন করিলে প্রেয়সীর মনোহর রূপ নিরীক্ষণ করিয়া নয়ন দ্বয়ের চরিতার্থতা লাভ করিতে পারিব এই আশয়ে বয়স্য সমভিব্যাহারে গমন করিতে সম্মত হইলেন। রোজালাইনের প্রতি রোমিওর অকৃত্রিম প্রণয় জন্মে এজন্য আহার নিদ্রা বিসর্জ্জন করিয়া একান্ত চিত্তে কেবল তাঁহার চিন্তা করিতেন। কিন্তু রোজালাইন তাঁহাকে ভাল বাসিত না, অনুরাগের কোন চিহ্ণ কদাপি প্রকাশ করে নাই। এই কারণেই বেন্বোলিও বন্ধুকে নিঃস্নেহার প্রতি প্রীতি বন্ধন করিতে নিবারণ করিলেন। সে যাহা হউক রোমিও প্রেয়সী দর্শন মানসে ছদ্মবেশ পরিধান এবং মুখাবরণ ধারণ পুরঃসর আত্মগোপন করিয়া পরম সুহৃৎ বেন্বোলিও এবং মর্কুসিও সহিত ক্যাপিউলেত দিগের ভোজন স্থানে গমন করিলেন। ক্যাপিউলেত দলাধ্যক্ষ তাঁহাদিগকে মন্তেগ বংশীয় বলিয়া চিনিতে পারিলেন

		 এই পাতা শেষ সম্পাদিত হয়েছে ১৬:২২টার সময়, ৮ এপ্রিল ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

